Хөрмәтле иптәшләр !
   Дәүләтебезнең төп законы – Россия Федерациясенең һәм Татарстан Республикасының Конституцияләре нигезендә безнең җәмгыятьтә җирле хакимиятнең  бердәнбер чыганагы булып – халык санала. Хакимиятне  халык сайлый һәм ул- халык мәнфәгатьләренә хезмәт итәргә  бурычлы. Җирле хакимият органнары  уз эшчәнлекләрендә халык каршында җаваплы.

    Олы Нырсы авыл җирлеге Советы 27 июнь 2005 елда № 69 карары белән кабул ителгән Устав белән эшли. Әлеге Устав нигезендә без урындагы мәсьәләләрне,традицияләрне исәпкә алып , үзебезнең биләмәдәге барлык оешмаларны,учреждениеләрне ,  сәүдә нокталарын, барлап, бюджетыбызны формалаштырып, шушы территориянең үсешен,алга китешен хәл итү өстендә эшлибез. Шулай ук җирле үзидарә органнарының бурычы территориянең социаль-икътисадый үсешен тәэмин итүдән, халыкның яшәеше-көнкүреше өчен уңайлы шартлар тудырудан һәм тормыш шартларын даими камилләштерүдән гыйбарәт.
    Яңа елга аяк басканда без искесенә йомгак ясарга, нәтиҗә чыгарырга һәм  алга таба планнар кабул итәргә  тиешбез.
    Халык мәнфәгатъләрен алга сөрү өчен, беренче чиратта әлеге халык турында дөрес мәгълүматка ия булу мөһим.

    Олы Нырсы авыл җирлеге территориясенә алты авыл:   Олы Нырсы, Кече Мирәтәк,  Кече Нырсы, Иске Карабаян, Тэмтэ, Карабаян авыллары керә. Аларда барлыгы 878 кеше яши. Шуларнын 797е, ягъни 96 % татарлар, э 27, ягъни 3% руслар. Башка милләт вәкилләре 1 кеше. Сонгы елларда хатын-кызлар санының ир-атлар саныннан артып китүе күзәтелә, яшэүче халыкның 445 , ягъни 53 % ын хатын-кызлар тәшкил итә.
    Хәзерге заманда демография иң четерекле мәсьәләгә әверелде. Халык саны, бигрәк тә авылларда, күзгә күренеп кими. Мәсәлән, 2012 елда авыл җирлеге территориясендә 3 бала туу, шул ук вакытта 17 кеше үлү очраклары теркәлде. Күргәнебезчә, халыкның табигый үсеше территориядә 13 кешегә кимеде.2012 елда ойләнешүчеләр 3 гаилә, аерылышучылар юк.
    Җирле үзидарәнең бюджеты-эшчәнлекнең барлык социаль өлкәләре чагылыш тапкан төп финанс документ ул.

         2008 нче елда башланган финанс кризисы бюджет өлкәсенә зур йогынты ясады. Хәзерге вакытта бюджет чыгымнарын сакчыл тоту буенча чаралар үткәрелә.Бөтен ил буенча оптимизация бара, бу үз чиратында эш урыннарын кыскарту, күп кенә предприятия, оешмаларның ябылуына китерде.Агымдагы 2011-2013 нче елларда Татарстан Республикасы Президенты указы нигезендә дәүләт органнарында эшләүчеләрне 20% ка кыскарту каралган. Бу безнең авыл җирлекләрендә дә кыскартулар булачак дигән сүз. Ләкин авыл җирендә яшәгән, үзенең эшен булдырам дигән кешегә мөмкинлекләр хөкумәтебез тарафыннан күп тудырылган. Бу субсидияле ЛПХ кредитлары, авыл хуҗалыгы машиналары терлек алуга каралган.   Шулай ук Татарстан Республикасы Президенты һәм авыл хуҗалыгы министрлыгы Республикада семья фермаларын үстерү буенча программа кабул итте.Туган туфракларына җаны-тәне белән береккән чын җир хуҗалары шушындый авыр вакытта да үзен агробизнеста сыный: кемдер хуҗалыгында үгезләр симертә, кемдер кәҗә-сарык үрчетә, ә кемдер савым сыерлары санын арттырып, шуннан яхшы гына табыш ала.

             2012 нчы елда Татарстан Республикасы Президенты боерыгы белән , шәхси хуҗалыклардагы савым сыерларының баш санын саклап калу максатыннан, печәң,фураж алу өчен, 1 сыерга 2720=00 сум күләмендә субсидия бирү бирелде. Безнең авыл җирлегендә барлыгы 178 баш сыер хисаплана.Шуның нигезендә хуҗалыкларга 378760 сум субсидия бүленеп бирелде.
      Халык мәнфагатьләрен яклап хезмәт итү өчен, аны борчыган мәсьәләләрне,проблемаларны үз вакытында ачыклап, аларны тиешенчә хәл итүгә юнәлдерелгән чаралар күрүдә җирле үзидарәләрнең халык белән тыгыз элемтәдә эшләве бик мөһим.Шуңа да инде җәмәгатьчелек белән эшләү җирле үзидарә эшчәнлегенең төп юнәлешләренең берсе булып санала.

      2012 нчы елда җирле үзидарәгә төрле мәсьәләләр буенча гражданнарның телдән һәм язма 45 мөрәҗәгате керде. 
      Җирле үзидарә тарафыннан 878 кешегә шәхси йорт, җир участокларын шәхси милек итеп документлаштыруга, авыл хуҗалыгы кредитлары алу өчен һәм башка төрле белешмәләр бирелде.

      Территориядә Бөек Җиңүнең 67 еллык юбилее  зурлап билгеләп үтелде. Бу уңайдан Россия Федерациясе Президенты указы нигезендә һәр ветеранның торак- көнкүреш хәлен яхшырту өлкәсендә зур эш алып барылды. Торак комиссиясе тарафыннан 25 кеше торак хәлен яхшыртуга мохтаҗ дип табылды һәм аларга тиешле документлар тутырылып җибәрелде. Бүгенге көндә әлеге кешеләрнең 22 торак белән тәэмин ителде.
                                                 Экология
    Шәтке авыл җирлеге экология куркынычсызлыгы, авыл җирлеге территориясенең  санитар- эпидемиологик иминлегенә җитди игътибар бирә.

2008 нче елның 1 июлендә Олы Нырсы авыл җирлеге Советы тарафыннан кабул ителгән авыл җирлеге территорриясендә чисталык булдыру, төзекләндерү кагыйдәләренә таянып авылның төзеклеген, инфракстурасын, санитария хәлен яхшырту буенча да күп эшләнде. 

           Экологик куркынычсызлыкны тәэмин итү буенча практик эшләрнең төп юнәлешләреннән берсе- көнкүреш калдыкларын үтилләштерү тора. Бу максатта районда көнкүреш калдыклары полигоны  предприятиясе эшли. Быелгы 2012 елга авыл җирлеге “ Коммунсервис” белән договор төзеде. Махсус автотранспорт график буенча айга бер мәртәбә килеп көнкүреш калдыкларын  килеп алып китәчәк. Моның буенча без сезгә җыю тәртипләрен һәм графигын аңлатырбыз.

       Җирлектә яшәүчеләрнең сәламәтлегенә, экологик иминлеккә эчә торган суның сыйфаты хәлиткеч тәэсир ясый. Суның сыйфаты “Роспотребнадзорның” ның район бүлеге хезмәте тарафыннан һәрдаим тикшерелә. Нигездә, ул куелган таләпләргә җавап бирә. 
                                   Куркынычсызлыкны тәэмин итү

     Гражданнарыбызның куркынычсызлыгыгын тәэмин итү авыл җирлегенең һәм хокук саклау органнары эшчәнлегенең мөһим юнәлешләренең берсе санала.
     2008 нче елның 13 октябрендә “ 2009-2012 елларга  җинаятьләрне профилактикалау буенча район комплекслы программасы” кабул ителде. Комплекслы программаны тормышка ашыру максатында, 2010 нчы елның 3 мартында, җинаятьчелекне профилактикалау буенча, җирле үзидарә территориясенең планы төзелде. Хокук бозуларны профилактикалауда  хәлиткеч звено булып милициянең участок уполномоченныйлары, мәктәп коллективы, ирекле халык дружиналары тора.
    Җәмгыятебездә тәртип булсын дисәк беренче чиратта һәркем үзе закон таләпләрен төгәл үтәргә, үз әйләнәсендә кул астында булган кешеләрне тәртипкә чакырырга бурычлы. Илебезгә үтеп кергән террорчылыкны булдырмау да үзебезнең уяу булудан тора. Авылыбызда күренгән төрле чит кешеләр, чит машиналар шик тудырганда боларны кичекмәстән авыл җирлегенә яки милиция идарәсенә хәбәр итүегез сорала. Бу бигрәк тә, бездән Камаз юлы якын булганлыктан аеруча сак һәм бердәм, игътибарлы булуны сорый. Ялгыз әбиләрне алдап, куркытып акчаларын алып чыгып китү очраклары булды инде.

       Һәр отчет чорында үткәрелгән чаралар җирле үзидарә территориясендәге халыкның яшәү дәрәҗәсен даими күтәрүне тәэмин итүгә юнәлдерелгән планлы эшнең бер өлеше генә булып торалар. Бу юлы да яңа бурычлар билгеләнде. Безгә аларны хәл итү юнәлешендә тырышып эшләргә кирәк булачак. Һәм без үз алдыбызда торган иң катлаулы бурычларны да хәл итүнең оптималь юлларын эзләргә һәм табарга тиеш.
        Игътибарыгыз өчен зур рәхмәт.

